
V E N D I M

PËR MIRATIMIN E PROCEDURËS PËR HEDHJEN E SHORTIT PËR CAKTIMIN E PARTISË QË DO TË PROPOZOJË ANËTARIN E SHTATË TË KZAZ-së NR. 32, 

PËR ZGJEDHJET E PJESSHME PËR KRYETAR KOMUNE NË KOMUNËN
 TREBINJË, QARKU KORÇË
Komisioni Qendror i Zgjedhjeve, në mbledhjen e tij të datës 20.09.2010, me pjesëmarrjen e:
Arben

RISTANI-



Kryetar

Artan

LAZAJ-



Anëtar

Hysen

OSMANAJ-



Anëtar

Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:

OBJEKT:               Miratimin e procedurës për hedhjen e shortit për caktimin e partisë që do të propozojë anëtarin e shtatë të KZAZ-së nr. 32, për zgjedhjet e pjesshme për kryetar komune në komunën Trebinjë, Qarku Korçë.
BAZA LIGJORE:
Neni 21, pika 1, neni 29, pika 1 gërma “b” të Ligjit nr.10019, datë 29.12.2009 “Kodi Zgjedhor i Republikës së Shqipërisë”, Vendimi i KQZ-së Nr.8, datë 20.09.2010 “Për caktimin e partive politike që kanë të drejtë të paraqesin propozime për anëtarë të KZAZ-së nr. 32, Qarku Korçë, për zgjedhjet e pjesshme për Kryetarin e Komunës Trebinjë. 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike mbi mënyrën dhe formën e hedhjes së shortit për caktimin e partisë që do të propozojë anëtarin e shtatë të  KZAZ-ve, për zgjedhjet e pjesshme për kryetar komune në komunën Trebinjë, të datës 24.10.2010
V E R E N

Kodi Zgjedhor i Republikës së Shqipërisë, përcakton në nenin 29, pika 1, gërma b, se anëtari i shtatë propozohet në gjysmën e KZAZ-ve nga partia e parë e shumicës parlamentare, kurse gjysma tjetër nga partia e parë e opozitës parlamentare, sipas kritereve objektive të bazuara në:
i) përzgjedhjen rastësore;

ii) shpërndarjen e barabartë në territorin zgjedhor.
Referuar numrit të votave të fituara në shkallë vendi për këshillat vendorë në zgjedhjet pararendëse nga partitë parlamentare dhe vendimit të KQZ-së Nr.8, datë 20.09.2010, rezulton se Partia Demokratike është partia e parë e shumicës parlamentare dhe Partia Socialiste është partia e parë e opozitës parlamentare.
PER KETO ARSYE
Mbështetur në nenin 21, pika1 dhe nenin 29, pika 1 gërma “b” të Ligjit nr.10019, datë 29.12.2009 “Kodi Zgjedhor i Republikës së Shqipërisë”, vendimin e KQZ-së Nr.8, datë 20.09.2010 “Për caktimin e partive politike që kanë të drejtë të paraqesin propozime për anëtarë të KZAZ-së nr. 32, Qarku Korçë, për zgjedhjet e pjesshme për Kryetarin e Komunës Trebinjë.  .
V E N D O S I
1. Procedura e hedhjes së shortit për caktimin e partisë që do të propozojë anëtarin e shtatë të KZAZ-së nr. 32, për zgjedhjet e pjesshme për kryetar komune në komunën Trebinjë, Qarku Korçë, të datës 24.10.2010, do të jetë si më poshtë:
a. Dy shirita letre ku shkruhet “Partia Demokratike” dhe “Partia Socialiste”, mbyllen në dy gogla të njëjta nga forma dhe ngjyra e jashtme dhe vendosen në një enë trasparente;

b. Dy shirita letre ku shkruhet “Anëtari i shtatë” dhe shiriti tjetër pa asnjë shënim, mbyllen në dy gogla të njëjta nga forma dhe ngjyra e jashtme dhe vendosen në një enë të dytë trasparente;
2. Një përfaqësues i KQZ-së, tërheq një prej goglave që ndodhen në enën transparente të përshkruar në pikën “a”. Përfaqësuesit të partisë, emri i së cilës ndodhet në shiritin e letrës brenda goglës së tërhequr, ose në mungesë të tij një përfaqësues i KQZ-së, i lind e drejta që të tërheqë njërën nga goglat që ndodhen në enën e dytë transparente.
3. Në rast se në shiritin e letrës që ndodhet brenda goglës së tërhequr shkruhet “Anëtari i shtatë”, partisë, përfaqësuesi i së cilës ka tërhequr goglën i lind e drejta që të propozojë anëtarin e shtatë të KZAZ-së Nr. 32, Qarku Korçë. Në rast se shiriti i letrës që ndodhet brenda goglës së tërhequr është i pashkruar, atëherë e drejta që të propozojë anëtarin e shtatë të KZAZ-së Nr. 32, Qarku Korçë, i kalon partisë tjetër. 

4. Pas hedhjes së shortit,  Komisioni Qendror i Zgjedhjeve shpall me vendim
rezultatin e tij.

5. Ky vendim hyn në fuqi menjëherë.
Arben

RISTANI-



Kryetar

Artan

LAZAJ-



Anëtar

Hysen

OSMANAJ-



Anëtar

Klement

ZGURI-



Anëtar

Vera


SHTJEFNI-



Anëtar

